Nafarroako Parlamentuko Mahaiak, 2010eko otsailaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Figueras Castellano andreak aurkeztutako galdera, enpleguko zentro bereziei eta gizarteratzen eta laneratzen laguntzeko zentroei dagokienez Kontratu Publikoei buruzko Legea garatzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 22an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker Batua foru parlamentarien elkarteko parlamentari Ana Figueras Castellanok, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak idatziz erantzuteko:

Zioen azalpena

Kontratuei buruzko Legea aldatu egin zen administrazio publikoek egiten dituzten kontratuen ehuneko bat enplegu zentro bereziak edo laneratze zentroei esleitze aldera hartutako konpromisoaren ondorioz. Hori dela eta, hau jakin nahiko nuke:

• Zer egin da Kontratu Publikoen Foru Legearen 9. artikuluaren garapena ezagutarazteko, administrazioek enplegu zentro bereziekin eta laneratze zentroekin kontratatzeko erreserbari dagokionez?

• Nola egiaztatuko da legean ezarritakoa –kontratuen % 6 halako zentroekin kontratatzea–betetzen ote den?

• Nola jakinaraziko zaie interesdunei legeak agindutakoa betetzen ari dela?

Iruñean, 2010eko otsailaren 17an

Foru parlamentaria: Ana Figueras Castellano

